ibilbidearen emaitza da, eta ibilbide
hori ahalik eta txukunen azaltzen
saiatu gara».

Lientzia-fikzioa

Euren saiakera egitean, hainbat arte
diziplinak digitalismoari eskaini diz-
kion ikurrak aztertu dituzte egileek.
«Iraganeko zientzia-fikzioak, neurri
batean, orainaldi honetarako presta-
tu gaitu, adibidez. Erne ibiltzeko me-
zuak ere igorri dizkigu, zorionez,
baina zenbaitetan ez diegu kasurik
egin. Geurea ere, neurri batean, abi-
su bat da.

Ez hori bakarrik. Kontzientziazio-
rako eta lanerako proposamen bat
ere bada eurena, teknologiak, azken
finean, erabile guztiei esker egiten
duelako bidea, «eta gure esku dago
gauzak dauden bezala uztea ala
aldatzea. Guk, ikusten dugun goitik-
beherako planteamenduari buelta
eman nahi diogu, behetikgorakoa
bihur dadin».

Teknologiaren aurka ezer ez dau-
katela diote. Teknologiaren pertzep-
tzio eta erabilera batzuen arriskuak
plazaratzen saiatu direla, modu aha-
lik eta atseginenean. Arzozen hitze-
tan, «ezker eta eskuin» egiten dute

Andoni Alonso (filosofoa) e
«Geografia politiko berria
sortzen ari da mundu
birtualean»

Ifiaki Arzoz (pintorea) e
«Zientzia guru, dogma eta
liburu sakratuez hedatzen
badugu, gaizki goaz»

kritika. «Batez ere, Aurrerapenaren
mitoan sinesten dutenei egiten die-
gu kritika. Uste dugu inperialista, ne-
oliberala eta erlijiosoa ez den gara-
pen zientifiko eta teknologikoa egon
daitekeela».

Andoni Alonsok, berriz, Arthur C.
Clarken aipamen bat dakarkigu
gogora: «Hark esana da teknologia
konplexu oro magia bezalakoa dela,
eta hori uneoro ari da funtzionatzen
gure imajinario kolektiboan». Eta
imajinario kolektibo horretan beste
irudi batzuei ere lekua egin behar
zaiela uste dute. Horregatik, proiek-
tu kolektiboa da eurena. Batez ere,
sortu duten webgunea (www.sirue-
la.com/ncd) indartu nahi dute ezta-
baida plaza moduan. «Teknologia
berriak ekarri digun irakaspenetako
bat horixe da, lan kolektiboaren
garrantzia». Eta lan kolektibo horre-
tan, arlo guztietako jendearen parte
hartzea beharrezkoa dela diote, tek-
nologiaren erabilera asko asmatze-
ke daudelakoan. Zientzialarien
parte hartzea ere, noski, ezinbeste-
kotzat dute, zientziaren izenean esa-
ten diren astakeriak uxatzen haste
aldera.

lgnazio Aiestaran Uriz %> FiLosoroa ﬂ

Federico Krutwig (1921-1998) izan da zibernetika eta teknologia informatikoez kez-
katu den euskal egile handienetako bat. Ziberkultura eta Euskal Herriaren etorkizuna-
ri buruzko pentsaera bere bi lan nagusietan erakutsi digu: Garaldea (1978) eta Computer
Shock Vasconia, ano 2001 (1984) liburuetan, alegia. Krutwigen arabera, iraultza teknologiko
berria ez datza indar fisikoaren energian —iraganean bezala—, informazio eta konputagai-
luen energian baizik. Iraultza zibernetiko horrek ez luke lehengai fisikorik kontsumituko, in-
formazioa baizik. Egintza fisikoa (euskarri materiala) eta egintza psikikoa (bere semantika

edo esanahia) da informazioa.
[raultza teknozientifikoaren aurrean,

Hflltllligen Sﬂphﬂpﬂlis gakoa izango da eduki semantikgak
eta Jainkoaren Hiri Berria menperatu eta zabaltzea. Egunetik egu-

nera ikusten dugun erara, Interneten, in-
formazio enpresetan eta informatikaren industrian edukiak murrizten eta monopolizatu
nahian dabiltza. Informazio teknologietan semantika (kulturaren zutabe handienetako bat)
murriztu nahi lukete hainbat eta hainbat gobernarik eta enpresaburuk. Ordenagailuetan adi-
tuek maiz semantika alde batean uzten dute sintaxiaren mesederako, algoritmoetan errepi-
katzen diren arau matematiko orokorren mesederako, hain zuzen.

Arrisku honen aurrean, Krutwigen erantzuna iraultza kultural eta teknologikoaren bidetik
dator. Honetan arras aitzindaria izan da. Bere aburuz, hizkuntza informazioaren funtsezko oi-
narrietako bat denez, greko klasikoa ikastea ezinbestekoa dugu, egungo zibilizazio teknolo-
gikoaren oinarri kulturala Atenasko greko klasikoa baita: Grezia izan baitzen Europaren sor-
leku, bai zientzia aldetik, bai filosofia eta pentsaera politiko (polis-politika) aldetik ere.

Beraz, ziberkulturaren garaian, Krutwigek proposatu du haurtzarotik hiru hizkuntza ikas-
tea: greko klasikoa, Grezia eta Mendebalde osoko zibilizazioa sakon ezagutu ahal izateko;
euskara, zibilizazio horri gure originaltasuna eskaini diezaiogun; eta ingelesa, nagusi den zi-
bilizazio honetako teknologia menderatzeko.

Euskal Herriari begira, horrek egungo egitura teknologikoen bitartez subiranotasunaren
aldeko borroka berria ekarriko du. Horretarako, Krutwigen iritziz, euskal ziberkultura berria-
ren euskarriak lau izango dira gure iraganari erreparatuz;

Eibar: industrian agertu duen gogo imitatzaileagatik: honi esker, eibartarrak Euskal Herri-
kojaponiarrak izan dira.

Arrasate: bertako kooperatibengatik: hauek, kapitalismotik kanpo, hainbat lehiakortasun-
plegu erakutsi dizkigute eta.

Bergara: ezagutza praktiko eta teknikoetan agerturiko nagusitasunagatik.

Onati: ezagutza orokorraren eta osoko filosofiaren bilaketaren ikur den unibertsitateagatik.
Aipatutako hiru hizkuntzak ikasiz eta lau ikastegi abangoardista hauek bultzatuz, euskal
kultura mendebaldeko zibilizazioan txertatuko da bizirik iraun dezan, berezkotasun aurrein-

doeuroparra eta berariazko tradizioa galtzeke.

Euskal ziberkultura hau garatzeko, Sophopolis (jakintsu-hiri) baten antzekoa osatuko luke-
ten ikastegi berriak eratu eta indartu beharko lirateke. Hiri horretatik abiatuta, Euskal Herrian
bereizitako auzotegiak antolatuko lirateke Bilbo, Irunea, Donostia, Baiona eta Gasteiz ondo-
an. Sophopolisen bost mila familia —20.000 edo 25.000 biztanle— biziko lirateke, eta gaine-
rako auzotegietan beste 30.000 hiritar. Horrela, adituek eta zientzialariek osaturiko gizarte
paraleloa finkatuko litzateke gainerako hiritarrengandik aparte, aristokrazia teknologikoaren
barnean (Krutwigen erranetan, beltistokraziaren barnean).

Proposamen hau interesgarria da 0so, baita arriskutsua ere, maiz Krutwigen proposamen
teknopolitikoek zerbait higuingarria baitute. Aldizka, bere beltistokrazia totalitarismo euge-
nesiko onartezinean datza. Honakoa dio, adibidez, lotsarik gabe Computer Shock Vasconia
liburuko 349. orrialdean: «Ezbairik gabe, hurrengo Ziberkultura Aroan mekanismo ziberneti-
koen bidez izaki humanoide guztiak ‘onbideratzen’ saiatuko dira, gaur egun ari den bezala,
gurasoen baimenarekin. Hemengo kontua da, hainbat elementu elektroniko eta konputagai-
luren bitartez, gaizki erditutako umea birsortzea, baina azkenean ateratzen dena munstroa
da beti, erdi-makina, erdi-gizaki. Gainera, amatxo aurrerakoien erditze okerrek eraginikoen
kasuan, hondatuta dutena garuna denez, fabrikatzen dena Frankenstein erako munstroak
baizik ez dira.

Beraz, etorkizuneko Etikaren ikuspuntutik konponbide bakarra hauxe da:

1- Gaizki erdituriko fetuak ez-gizaki izendatu eta suntsitzea.

2- Erditze-oker hori amen errua bada, hordia edo erretzailea izatearren, bere bizioen on-
dorioz ume hilaurtu eta ergelak munduratzen dituzten amak ahalik eta zorrozkien zigortzea.

3- |zaki azpirrobotikoen jaiotza ez sustatzea».

Zorionez, Sophopolisen teknoeugenesia baztertzeko eta Euskal Herria gaurko ziberkultu-
ran eta teleteknologietan txertatzeko baditugu bide gehiago, besteak beste, Andoni Alonso
eta Inaki Arzozek erakutsi dizkigutenak, 1999ko Euskal Herri Digitala 1.0liburua (Gaiak) edo
2002ko La Nueva Ciudad de Dios (Siruela). Ibilbide honetan erakutsi digute Sophopolisek
ez duela intelektualen ghettoa izan behar, ezta jainkoen jauregia ere. Eta, are gehiago, Inter-
net eta teleteknologien garaian gure bizimoduaren arazoen erantzunak ez daudela ez zibe-
rintelektualen eskuetan, ez informatikaren enpresen profeten eskuetan, ezta informazioaren
industriaren igarleen eskuetan ere, hiritar guztien eskuetan baizik, ideologia digitalista eta
teknoautoritariotik kanpo. Ziberkulturaren mito eta jainko berriak hil behar ditugu hiritarren zi-
berhiria sor dadin, euskal ziberhiria. €l




